Հավելված N 8
ՀՀ տնտեսական մրցակցության պաշտպանության

պետական հանձնաժողովի գլխավոր քարտուղարի

2019թ. նոյեմբերի 12-ի N 156-Ա հրամանի

	1. Ընդհանուր դրույթներ

	1.1. Պաշտոնի անվանումը, ծածկագիրը
Հայաստանի Հանրապետության տնտեսական մրցակցության պաշտպանության պետական հանձնաժողովի (այսուհետ՝ Հանձնաժողով) իրավաբանական վարչության (այսուհետ՝ Վարչություն) վարչական վարույթների և դատական ներկայացուցչության բաժնի (այսուհետ՝ Բաժին) պետ (ծածկագիր՝ 45-32.1-Ղ4-2)
1.2. Ենթակա և հաշվետու է 

Բաժնի պետն անմիջական ենթակա և հաշվետու է Վարչության պետին:

1.3. Ենթակա և հաշվետու պաշտոններ 

Բաժնի պետին անմիջական ենթակա և հաշվետու են Բաժնի աշխատողները:
1.4. Փոխարինող պաշտոնի կամ պաշտոնների անվանումները
Բաժնի պետի բացակայության դեպքում նրան փոխարինում է Բաժնի գլխավոր իրավաբաններից մեկը:
1.5. Աշխատավայրը

Հայաստան, ք.Երևան, Կենտրոն վարչական շրջան, Տիգրան Մեծի փ 4 շենք.

	2. Պաշտոնի բնութագիրը
2.1. Աշխատանքի բնույթը, իրավունքները, պարտականությունները
1. ապահովում է իր իրավասության շրջանակներում վարչական վարույթի հարուցման և իրականացման աշխատանքների իրականացումը․
2. ապահովում է Հանձնաժողովում կազմավորված, ինչպես նաև միջգերատեսչական աշխատանքային խմբերի աշխատանքներին Բաժնի ներկայացուցչի մասնակցությունը.
3. ապահովում է Հանձնաժողովի կողմից իրականացվող վարչական վարույթների ընթացքում ի հայտ եկած օրենսդրական բացերի, իրավակիրառ պրակտիկայի խնդիրների վերաբերյալ աշխատանքների իրականացումը, այդ թվում՝ առաջարկությունների ներկայացումը.
4. կազմակերպում է և ապահովում Բաժնի աշխատակցի կողմից որպես համակատարող Հանձնաժողովի այլ կառուցվածքային ստորաբաժանումների կամ այլ աշխատողների մասնակցությամբ կազմվող իրավական ակտերի նախագծերի և այլ փաստաթղթերի մշակման, վարչական վարույթի հարուցման և իրականացման, Օրենքով նախատեսված այլ գործառույթների իրականացման աշխատանքների իրականացումը.
5. կազմակերպում է Հանձնաժողովի կառուցվածքային ստորաբաժանումների կողմից վարչական վարույթների արդյունքում նախապատրաստվող որոշումների և այլ փաստաթղթերի նախագծերի մշակման աշխատանքներին Բաժնի ներկայացուցչի մասնակցությունը.

6. ապահովում է տնտեսվարող սուբյեկտների կողմից կնքվող համաձայնությունների, համակենտրոնացումների, պետական օժանդակությունների մասին եզրակացությունների պատրաստման, ինչպես նաև եզրակացությունների տրամադրման հետ կապված այլ աշխատանքների իրականացումը՝ անհրաժեշտության դեպքում՝ համապատասխան ստորաբաժանումների հետ համատեղ.
7. կազմակերպում և ապահովում է Հանձնաժողովի որոշումների չկատարման դեպքում հայցադիմումների, դիմումների, գրությունների կազմումը և դատարան կամ հարկադիր կատարման ծառայություն ներկայացնելը.
8. ապահովում է Հանձնաժողովի մասնակցությամբ քննվող գործերով հայցադիմումի պատասխանների, վերաքննիչ և (կամ) վճռաբեկ բողոքների, վերաքննիչ բողոքի պատասխանների, վճռաբեկ բողոքի պատասխանների, այլ դատավարական փաստաթղթերի կազմումը և դատարան ներկայացնելը.

9. համապատասխան լիազորագրով որպես Հանձնաժողովի ներկայացուցիչ իրականացնում է Հանձնաժողովի շահերի պաշտպանությունը բոլոր դատարաններում, պետական և տեղական ինքնակառավարման այլ մարմիններում.
10. տնտեսական մրցակցության պաշտպանության օրենսդրության հնարավոր խախտումները բացահայտելու վերաբերյալ իրականացնում է ուսումնասիրություններ և առաջարկություններ է ներկայացնում Օրենքի հնարավոր խախտումների վերաբերյալ վարչական վարույթ հարուցելու  վերաբերյալ.
11. իր լիազորությունների շրջանակներում պատասխաններ է պատրաստում ֆիզիկական և իրավաբանական անձանց, պետական մարմինների և դրանց պաշտոնատար անձանց դիմումներով բարձրացված հարցերի վերաբերյալ, տրամադրում իրավական խորհրդատվություն և աջակցություն.
12. ուսումնասիրում է տնտեսական մրցակցության, սպառողների շահերի պաշտպանության և պետական օժանդակության վերաբերյալ ՀՀ, ԵԱՏՄ և ԵՄ դատական պրակտիկան. 

13. իր լիազորությունների սահմաններում ապահովում է Հանձնաժողովի որոշումների կատարման նկատմամբ վերահսկողության իրականացումը.
14. մշակում է Հանձանժողովի կողմից կնքվող հաշտության համաձայնությունների նախագծերը․
15. Որպես Հանձնաժողովի ներկայացուցիչ իրականացնում է Հանձնաժողովի շահերի պաշտպանությունը Հանձնաժողովի մասնակցությամբ վարչական և քաղաքացիական գործերով կայացված դատական ակտերի հարկադիր կատարման փուլում, ինչպես նաև սնանկության գործերով.
16. որպես Հանձնաժողովի ներկայացուցիչ իրականացնում է Հանձնաժողովի շահերի պաշտպանությունը օտարերկրյա պետությունների, միջազգային և այլ կազմակերպությունների իրավասու մարմինների ներկայացուցիչների հետ քննարկումներին, սեմինարներին, իրավական ակտերի նախագծերի վերաբերյալ քննարկումներին, ինչպես նաև հանդես է գալիս ելույթներով, ներկայացում է համապատասխան դիրքորոշումներ և առաջարկություններ.
Իրավունքները՝
· պահանջել իր գործառույթների իրականացման համար անհրաժեշտ տեղեկությունները, փաստաթղթերը, վարչական վարույթի նյութերը և այլ անհրաժեշտ տեղեկատվություն.

· մասնակցել Հանձնաժողովի նիստերին, աշխատանքային խորհրդակցություններին, քննարկումներին, դրանց ընթացքում քննարկվող հարցերի վերաբերյալ ներկայացնել առաջարկություններ և դիրքորոշումներ.
· կազմակերպել և հրավիրել խորհրդակցություններ՝ դրանց մասնակից դարձնելով համապատասխան մարմինների պաշտոնատար անձանց, մասնագետների և փորձագետների, ինչպես նաև մասնակցել Հանձնաժողովում, Հայաստանի Հանրապետության և օտարերկրյա պետությունների, միջազգային և այլ կազմակերպությունների իրավասու մարմինների ներկայացուցիչների հետ կազմակերպված աշխատանքային քննարկումներին խորհրդակցություններին, գիտաժողովներին, սեմինարներին, քննարկվող հարցերի վերաբերյալ հանդես գալ դիրքորոշումներո, առաջարկություններով, հաշվետվություններով, զեկուցումներով և ներկայացնել և առաջարկություններ.

· Հանձնաժողովի շահերի արդյունավետ պաշտպանության համար ներկայացնելու համապատասխան առաջարկություններ, առարկություններ և դիտողություններ՝ պետական այլ մարմինների, Հայաստանի Հանրապետության, միջազգային և այլ կազմակերպությունների իրավասու մարմինների ներկայացուցիչների հետ հանդիպումների, քննարկումների, սեմինարների, օրենսգրքերի և այլ իրավական ակտերի նախագծերի վերաբերյալ կլոր սեղան քննարկումների ընթացքում.
· ապահովել Հանձնաժողովի շահերի արդյունավետ պաշտպանությունը ՀՀ բոլոր դատարաններում, այդ նպատակով որպես Հանձնաժողովի ներկայացուցիչ մասնակցել դատական նիստերին, ներկայացնել միջնորդություններ, առարկություններ, ստանալ փաստաթղթեր, ստորագրել ծանուցումներ, կատարել վարչական, քաղացիական, դատավարության օրենսգրքերով, «Սնանկության մասին» օրենքով սահմանված և լիազորագրի շրջանակներում բոլոր անհրաժեշտ դատավարական գործողությունները.
· ներկայացնել առաջարկություններ Բաժնի աշխատանքներին մասնագետներ, փորձագետներ, գիտական հաստատությունների ներկայացուցիչներ ներգրավելու և աշխատանքային խմբեր կազմավորելու և այդ խմբերը կազմալուծելու վերաբերյալ.
· Հանձնաժողովի միջազգային համագործակցության համար պատասխանատու ստորաբաժանումից պահանջելու գործընկեր օտարերկրյա մրցակցության մարմինների կոնտակտային տվյալները.
· իրավունք ունի ներկայացնելու առաջարկություններ Հանձնաժողովի գործունեությանն առնչվող իրավական ակտերում և ռազմավարական/քաղաքական փաստաթղթերում փոփոխություններ իրականցնելու, համապատասխան ոլորտում ուսումնասիրություններ կատարելու վերաբերյալ.
· իր լիազորությունների սահմաններում տալ համապատաuխան ցուցումներ և հանձնարարականներ, սահմանել հանձնարարականների և ցուցումների կատարման ժամկետներ, վերահսկել դրանց կատարումը, պահանջել տեղեկատվություն դրանց կատարման ընթացքի վերաբերյալ․
Պարտականությունները՝
· Վարչության պետին ներկայացնել  Բաժնի աշխատանքային ծրագրերը, ինչպես նաև իրեն վերապահված գործառույթները, պարտականությունները, տրված հանձնարարականները  կատարել սահմանված ժամկետում և ամբողջ ծավալով.

· պետական այլ մարմինների, Հայաստանի Հանրապետության, միջազգային և այլ կազմակերպությունների իրավասու մարմինների ներկայացուցիչների հետ հանդիպումների, քննարկումների, սեմինարների, օրենսգրքերի և այլ իրավական ակտերի նախագծերի վերաբերյալ կլոր սեղան քննարկումների ընթացքում ներկայացնել համապատասխան առաջարկություններ, առարկություններ և դիտողություններ, կատարել բոլոր անհրաժեշտ գործողությունները՝ Հանձնաժողովի շահերի արդյունավետ պաշտպանության համար.
· Հանձնաժողովի շահերի արդյունավետ պաշտպանությունն ապահովելու համար կատարել վարչական, քաղացիական, քրեական դատավարության օրենսգրքերով, «Սնանկության մասին» օրենքով սահմանված և լիազորագրի շրջանակներում բոլոր անհրաժեշտ դատավարական գործողությունները.
· Հանձնաժողովի նիստերի, աշխատանքային խորհրդակցությունների, քննարկումների, ժողովների ընթացքում անհրաժեշտության դեպքում քննարկվող հարցերի վերաբերյալ ներկայացնել առաջարկություններ և դիրքորոշումներ.

· ներկայացնել դիտողություններ և առաջարկություններ Հանձնաժողովի կառուցվածքային այլ ստորաբաժանումների կողմից իրականացվող վարչական վարույթի ընթացքի, քննակվող հարցերի և վարչական  վարույթի արդյունքների, ինչպես նաև մշակված իրավական ակտերի նախագծերի վերաբերյալ.
· ապահովել իրեն հանձնված դատական գործի և դատավարական գործունեության հետ կապված փաստաթղթերի համակարգված վիճակում պահելու և անհրաժեշտ տեղեկատվությունը հավաքագրելու, բոլոր անհրաժեշտ դատավարական գործողությունները ապահովելու աշխատանքները.
· ապահովել վարչական վարույթն ընդգրկող ոլորտում բացահայտված օրենսդրական բացերի և սողանցքների և իրավակիրառման պրակտիկայի, իրականացվող քաղաքականության մեջ փոփոխություններ իրականացնելու վերաբերյալ  իրավասու մարմիններին առաջարկությունների ներկայացման աշխատանքները.
· ապահովել հարցադրումների կազմումը և ներկայացումը  ստորաբաժանմանը՝ օտարերկրյա փորձի ուսումնասիրության նպատակով գործընկեր օտարերկրյա մրցակցության մարմիններին դիմելու համար։

	3. Պաշտոնին ներկայացվող պահանջները
3.1. Կրթություն, որակավորման աստիճանը

1.

Ուղղություն

Գործարարություն, վարչարարություն և իրավունք

2.

Ոլորտ

Իրավունք

3.

Ենթաոլորտ

Իրավունք

4.

Մասնագիտություն

Իրավագիտություն

3.2. Մասնագիտական գիտելիքները

Ունի գործառույթների իրականացման համար անհրաժեշտ գիտելիքներ
3.3. Աշխատանքային ստաժ, աշխատանքի բնագավառում փորձը
Հանրային ծառայության առնվազն երեք տարվա ստաժ կամ չորս տարվա մասնագիտական աշխատանքային ստաժ կամ իրավունքի բնագավառում՝ չորս տարվա աշխատանքային ստաժ.
3.4. Անհրաժեշտ կոմպետենցիաներ

Ընդհանրական կոմպետենցիաները
1. Աշխատակազմի կառավարում
2. Քաղաքականության վերլուծություն, մոնիտորինգ
3. Որոշումների կայացում
4. Ծրագրերի կառավարում
5. Խնդրի լուծում
6. Բարեվարքություն 

Ընտրանքային կոմպետենցիաներ

1. Բանակցությունների վարում
2. Փոփոխությունների կառավարում
3. Կոնֆլիկտների կառավարում
4. Տեղեկատվական տեխնոլոգիաներ և հեռահաղորդակցություն
5. Ժամանակի կառավարում
6. Ելույթների նախապատրաստում և կազմակերպում
7. Ժողովների և խորհրդակցությունների կազմակերպում և վարում
8. Փաստաթղթերի նախապատրաստում

	4. Կազմակերպական շրջանակը
4.1. Աշխատանքի կազմակերպման և ղեկավարման պատասխանատվությունը

Պատասխանատու է համապատասխան մարմնի կառուցվածքային ստորաբաժանման կազմում գործող կառուցվածքային միավորի աշխատանքների կազմակերպման և ղեկավարման համար։ 
4.2. Որոշումներ կայացնելու լիազորությունները

Կայացնում է որոշումներ համապատասխան մարմնի կառուցվածքային ստորաբաժանման կազմում գործող կառուցվածքային միավորի աշխատանքների կազմակերպման և ղեկավարման շրջանակներում։ 
4.3. Գործունեության ազդեցությունը 

Ունի գերատեսչական մակարդակում աշխատանքների կազմակերպման և քաղաքականության իրականացման ապահովման և իր լիազորությունների իրականացման արդյունքում այլ անձանց վրա ազդեցություն։ 
4.4. Շփումները և ներկայացուցչությունը

Շփվում և որպես ներկայացուցիչ հանդես է գալիս պետական մարմինների և կազմակերպությունների ներկայացուցիչների, ինչպես նաև օտարերկրյա պետությունների և միջազգային կազմակերպությունների ներկայացուցիչների հետ՝ ներկայացնելով համապատասխան կառուցվածքային ստորաբաժանումը և մարմինը: 

4.5. Խնդիրների բարդությունը և դրանց լուծումը

Իր լիազորությունների շրջանակներում բացահայտում, վերլուծում և գնահատում է իր կողմից ղեկավարվող կառուցվածքային միավորի գործառույթներից բխող խնդիրները և դրանց տալիս լուծումներ։ 


